
 

 

 

ᐱᕙᓪᓕᐊᔪᖅ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᑭᕙᓪᓕᕐᒥ ᑲᒪᒋᔭᐅᖏᓐᓇᖅᑐᒃᑯᕕᒃ (KLTCC) ᑐᙵᓱᒃᑎᑦᑎᓗᑎᒃ 

ᓯᕗᓪᓕᖅᐹᓂᒃ ᐃᓐᓇᕐᓂᒃ ᐅᕙᓂ ᒪᐃ ᓄᕐᖑᐊᓂ 

ᑲᖏᖅᖠᓂᖅ, ᓄᓇᕗᑦ (ᒪᐃ 6, 2025) – ᓄᓇᕗᑦ ᒐᕙᒪᒃᑯᑦ ᐱᔨᑦᑎᕋᖅᑎᖏᓪᓗ ᑕᒡᔭᖅ 

ᑯᐊᐳᕇᓴᓐ ᑐᙵᓱᒃᑎᑦᑎᓛᖅᑐᑦ ᐃᓐᓇᕐᓂᒃ ᓄᑖᒧᑦ 24-ᓂᒃ ᐃᒡᓕᖃᓕᕐᓗᑎᒃ ᑭᕙᓪᓕᕐᒥ 

ᑲᒪᒋᔭᐅᖏᓐᓇᖅᑐᒃᑯᕕᖕᒥ ᑲᖏᖅᖠᓂᕐᒥ ᐱᒋᐊᕐᓗᑎᒃ ᒪᐃ 26 ᐱᓇᓱᐊᕈᓯᐊᓂ.  

ᐱᕙᒌᔭᕐᓂᐊᕐᓗᒋᑦ ᒪᒥᓴᕐᕕᐅᑉ ᓯᕗᓪᓕᖅᐸᐅᔪᑦ ᐃᓄᖁᑎᖏᑦ, ᑲᒪᒋᔭᐅᓪᓗᐊᑕᖅᓯᒪᔪᑦ 

ᐃᓕᖅᑯᓯᕆᔭᐅᔪᒃᑯᑦ−ᐱᐅᓯᒋᐊᖅᑎᑦᑎᓂᕐᒥᒃ, ᐊᑦᑕᕐᓇᙱᑦᑐᒥᒃ ᐊᒻᒪ ᐃᖢᕐᕆᓐᓇᖅᑐᒥᒃ 

ᐃᒡᓗᕐᔪᐊᒥᒃ ᓲᕐᓗ ᐊᖏᕐᕋᖅᓯᒪᓐᓇᖅᖢᓂ. 

"ᐱᔭᕇᖅᓯᕙᓪᓕᐊᕗᒍᑦ ᑖᔅᓱᒥᖓ ᐱᒻᒪᕆᐊᓗᖕᒥᒃ ᐊᓂᒍᖅᑎᑕᑦᑎᓐᓂᒃ ᐱᑎᑦᑎᓂᐊᕐᓗᓂ 

ᐊᕗᖓᑲᓪᓚᒃ ᑲᒪᒋᔭᖃᕐᓂᕐᒥᒃ ᖃᓂᓐᓂᖅᓴᒥᒃ ᐊᖏᕐᕋᒧᑦ," ᑕᐃᒪᓐᓇ ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔮᓐ ᒪᐃᓐ ᐅᖃᖅᖢᓂ. "ᓂᕆᐅᒋᔭᖃᑦᑎᐊᖅᐳᒍᑦ ᐃᓐᓇᐃᑦ 

ᐅᑎᓛᕐᓂᖏᓐᓂᒃ ᑕᒪᐅᖓ ᐅᑭᐅᖅᑕᖅᑐᒧᑦ ᐊᒡᒋᖅᐸᓪᓕᐊᔪᓂ ᐱᓇᓱᐊᕈᓯᕐᓂ.” 

ᐅᓇ ᒫᓐᓇ ᐃᒡᓗᒋᔭᐅᖏᓐᓇᖅᑐᖅ ᐃᓐᓇᕐᓄᑦ ᑲᓇᑕᒥ ᒪᓕᒃᑕᐅᒋᐊᖃᖅᑐᓂᑦ ᒪᓕᒃᓯᒪᔪᑦ ᐊᒻᒪ 

ᓯᕗᓪᓕᖅᐹᖑᓪᓗᓂ ᓄᓇᕗᒻᒥᑦ 22−ᓂᑦ ᐃᒡᓕᖃᖅᖢᑎᑦ ᐊᒻᒪ 2 ᑕᖃᐃᖅᓯᕐᕕᐅᔪᓐᓇᖅᑑᖕᓂᒃ 

ᐃᒡᓕᖃᖅᖢᑎᒃ. ᐊᑐᓂ ᐃᒡᓗᖃᖅᑎᐅᔪᑦ ᓇᖕᒥᓂᖅ ᐃᒡᓗᕈᓯᖃᕐᓂᐊᖅᑐᑦ ᐊᓇᕐᕕᖃᕐᓗᑎᒃ, 

ᐃᒡᓗᕈᓯᓕᒫᓪᓗ ᖁᓕᖏᑦ ᑭᕕᒃᓯᔾᔪᑎᖃᕐᓗᑎᒃ ᐊᑦᑕᕐᓇᙱᑦᑐᒃᑯᑦ ᓅᑕᐅᓗᑎᒃ ᐃᓐᓇᐃᑦ 

ᐃᒡᓕᖏᓐᓂᒃ ᐊᔭᐅᕈᑎᓕᖕᓄᑦ. 

ᑖᓐᓇ ᐃᓂᒋᔭᐅᔪᖅ ᐃᓗᓕᖃᖅᐳᖅ ᒪᕐᕉᖕᓂᒃ 12−ᓂᒃ ᐃᒡᓕᓕᖕᓂᒃ ᐃᓴᕈᓰᖕᓂᒃ, ᐊᑐᓂ 

ᐅᕕᓂᖕᓂᐊᕐᕕᖃᖅᖢᑎᒃ ᐱᑐᐃᓐᓇᐅᙱᑦᑐᒥᒃ ᐅᕕᓂᖕᓂᐊᕐᕕᖃᖅᖢᑎᒃ ᐃᓚᓕᐅᔾᔭᐅᓯᒪᔪᒥᒡᓗ 

ᑭᕕᒃᓯᓯᖃᖅᖢᑎᒃ ᓇᓗᙱᑦᑎᐊᕈᒪᓂᕐᒧᑦ ᓄᓇᓕᖕᒥᐅᑦ ᖁᐊᖅᓵᕐᓇᖅᑐᒦᙱᒃᑲᓗᐊᕐᒪᖔᑕ 

ᐃᓗᐊᖅᓴᕐᓗᑎᒡᓗ. ᐊᒻᒪ ᓱᓕ ᐆᒪᔪᕋᓛᓂ ᐊᒃᑐᖅᓯᑦᑕᐃᓕᒪᔾᔪᑎᓂᒃ, ᑖᓐᓇ ᐃᓂᒋᔭᐅᔪᖅ 

ᐃᓚᖃᕆᕗᖅᑕᐅᖅ ᓂᕿᓪᓚᑦᑖᓂᒃ ᓂᕿᓕᐅᕐᕕᖕᒥᒃ, ᐃᖃᐃᓕᓴᕐᕕᖕᒥᒃ, ᓄᔭᓕᕆᕝᕕᖕᒥᒃ, 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔩᑦ 2025-NR19 

ᐊᔾᔨᒌᙱᑦᑐᓂᒃ−ᐊᑐᕈᓐᓇᖅᑐᒥᒃ ᐃᒡᓗᕈᓯᕐᒥᒃ, ᓂᐱᑭᑦᑐᒥᒃ ᐃᓚᒌᓄᑦ ᐃᓂᒋᔭᐅᕙᒃᑐᓂᒃ, 

ᐊᔪᕈᓐᓃᖅᓴᖅᑎᑕᐅᓂᕐᒥᒡᓗ ᒥᖅᓱᕐᓂᕐᒧᑦ, ᓴᓇᐅᒐᓕᕆᓂᕐᒧᑦ ᓴᓇᙳᐊᕐᓂᕐᒧᓪᓗ. 

ᐱᒋᐊᓛᖅᑐᑦ ᒪᐃ 26−ᒥ, ᐱᖓᓱᓂᑦ ᑎᓴᒪᓄᑦ ᐃᓐᓇᕐᓂᑦ ᑎᑭᑦᑐᖃᖅᐸᒡᓗᓂ ᐱᓇᓱᐊᕈᓯᑕᒫᑦ 

ᐋᑐᕚᒥᑦ ᑐᕌᑲᐅᑎᒋᓗᑎᒃ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔪᑦ ᖃᖓᑕᓃᑦ ᐊᐅᓚᑕᐅᓪᓗᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 

ᑖᓐᓇ ᓇᓗᓇᐃᒃᑯᑕᖅ ᐃᓚᒋᔭᐅᕗᖅ "ᐃᓐᓇᕈᖅᐸᓪᓕᐊᓂᖅ ᐃᒃᐱᒋᔭᖃᑦᑎᐊᕐᓂᕐᒧᑦ ᓄᓇᕗᒻᒥ" 

ᓯᕗᓪᓕᖅᐸᐅᔾᔭᐅᓯᒪᓪᓗᓂ ᒐᕙᒪᒃᑯᑦ ᑲᑐᔾᔨᓪᓗᑕ ᐱᔭᒃᓴᖅᑖᕆᑎᑕᐅᕗᒍᑦ ᐃᑲᔪᖅᖢᓂᓗ 

ᐅᕙᑦᑎᓐᓂᒃ ᑲᔪᓯᑎᑦᑎᑦᑎᐊᕐᓂᐊᕐᓗᓂ ᐃᓚᒋᔭᐅᔫᑉ ᓄᓇᕗᑦ ᒐᕙᒪᖓᑕ 

ᐱᓕᕆᐊᕆᓂᐊᕐᓂᕋᖅᓯᒪᔭᖓᓂᒃ "ᑲᔪᓯᑎᑦᑎᓂᐊᕐᓗᓂ ᑲᒪᒋᔭᖃᕐᓂᕐᒥᒃ ᐃᓐᓇᕈᖅᐸᓪᓕᐊᔪᓂᒃ 

ᓄᓇᕗᒻᒥᐅᓂᒃ ᑕᒪᒃᑯᐊ ᐃᑦᑐᕗᑦ/ᓂᖏᐅᕆᔭᐅᔪᑦ ᐊᖓᔪᖅᑳᓪᓗ ᐃᓅᔪᓐᓇᕐᓂᐊᕐᒪᑕ 

ᐊᕐᕌᒎᓵᖅᑐᓂ ᐱᑦᑎᐊᓕᓗᑎᒃ, ᖃᓂᓐᓂᖅᓴᐅᓗᑎᒃ ᐃᓚᒥᓄᑦ ᐊᕕᒃᑐᖅᓯᒪᓂᕆᔭᑦᑎᓐᓂ.” 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓵᒪᐃᓐ ᑎᐅᒍᐊᓯᐊᔅ 

ᐊᐅᓚᑦᓯᔨ, ᑐᓴᐅᒪᔪᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

